Lyttleton-Witbank

As die tyd reeds aan jou herhinneringe geskaaf het, is dit soms goed om dit weer na te gaan.

Watter bruidegom sal die hartklop in sy keel vergeet, hoe dit was toe sy huweliksklokke eens gelui het. Dis mooi om na die bruidjie te kyk as sy inkom, maar wie het al die uitdrukking op die bruidegom se gesig gesien? Daar staan hy met sy swart pak – met leë hande- wel wetende dat hy iets kosbaars gaan ontvang. Die erns op sy gesig spreek vanself, en die effense glimlag verberg ‘n hart wat probeer om soveel moontlik herhinneringe te bêre. En as hy sy wasige bruid sien, dan weet hy dat die dag werklik vir hom ook aangebreek het.

Soos baiekeer vantevore staan sy aan sy sy en tog is dit anders. Sy is in wit en hy is in swart. Sy is die reinheid. Die mense prys haar skoonheid – ‘n Godgegewe gawe.

Vir ‘n lang tyd bly die realiteit uit. Die oortuiging ontbreek, maar die rede neem oor. Sy is jou vrou. Jou vrou.

Die kamer is baie luuks. Die twee tasse is op die houtbankie langs die deur. Die volvloermatte is luuks. Die badkamer is luuks netjies. Die lig is sag en die bedjies smal.

Die oomblik waaroor jy al so lank droom het aangebreek – so heilig dat jy dit nie in jou hande wil neem nie. Gelukkig maak die Here dit alles dof en sag en lieflik.

Daar is ‘n tyd van spanning, moeite, onkunde,liefde, volmaaktheid, verdriet, hartstog, krag en swakheid, rykdom en armoede.

Die vrou stap oor die drumpel. Uit haar groot armoede kom haar heerlike rykdom. Sy staan in ‘n paleis wat God gebou het. Die hele nag is so groots dat sy nie kan slaap nie – die opgewondenheid tintel deur haar hele liggaam asof sy koors het. Soos ‘n lammetjie teen sy ma aandruk, skuif sy teen haar man aan, om sy arm om haar te vou.
As die oggendkoffie kom dan weet hulle dat hul fonds in mekaar groot is- omdat hulle een gelukkige nag die voorreg van man-en-vrouwees kon smaak.

